
سەركەش سمكۆ
یاریزانی تۆپی دەستی یانەی كۆیە

لە رێگای یارییەكەم بەجیهان
 دەڵێم پێشمەرگەی كوردستان

 نەترس و سەربەرزن

شــاری رانیــە-ی ســەر بــە پارێــزگای ســلێمانی 
بەتوانایــە  یاریزانــی  كچــە  چەندیــن  خاوەنــی 

لەیارییەكانــی تۆپــی دەســت كــە جێگــەی دەســتیان لەم 
یارییــە لــە ئاســتی كوردســتان و عێــراق دیارە. ســەركەش 

ســمكۆ یەكێكــە لــە كچــە یاریزانــە هــەرە بەتواناكانــی تیپــی 
تۆپــی دەســتی یانــەی كۆیــەو خاوەنــی ئاســتێكی بــەرزی یاریكردنە 
ســاڵی  لەدایكبــووی  یاریزانــە  ئــەو  دەســت.  تۆپــی  لەیاریــی 
1993ی حاجیاوەیــە لەدەڤــەری پشــدەرو لــە قۆناخــی دووەمــی 
كۆلێــژی پــەروەردەی وەرزشــییە لەزانكــۆی كۆیــە و خاوەنــی 
چەندیــن ئەنجامــی شایســتەیە لەگــەڵ یانەكــەی لەئاســتی 

ــنابوون  ــۆ ئاش ــەوە ب ــەش لەنزیك ــراق، ئێم ــتان و عێ كوردس
بــە ژیانــی وەرزشــیی ئــەم یاریزانــە چەنــد پرســیارێكمان 

وەڵامــی  بەمجــۆرە  ئەویــش  كــرد،  ئاراســتەی 
ــەوە. ــاری گــوڵان-ی دای پرســیارەكانی گۆڤ

دیمانە: كارزان كانەبی

* چــۆن بــوو خــۆت لە نێــو دنیای یاری تۆپی دەســتی 
دۆزییەوە؟

-مــن لــە قۆناخــی ناوەندییــەوە لەقوتابخانەكانەوە دەســتم 
بــە وەرزش كــردووەو تاكــو ئێســتا بەردەوامــم لەگەڵــی و تا 

رادەیەكی باشیش تێیدا سەركەوتوو بووم.
* ئاســتی یــاری تۆپــی دەســتی لــە كوردســتان چــۆن 

دەبینی؟
- تائێستا بەشێوەیەكی باش دەیبینم، بەهیوای ئەوەم خول 
بكرێتــەوە بــۆ كچان لەســەر ئاســتی كوردســتان بــۆ ئەوەی 
ئاســتی ئەم یارییە لە شــارەكانی كوردستان زیاتر بەرەوپێش 

بچێت.
* هەست ناكەی بەهۆی كەمیی كردنەوەی پاڵەوانیەتی، 

ئاستی كچان وەكو پێویست نییە؟
-بێگومان ئەوەش كاریگەری دەبێت لەســەر ئاســتی كچە 
وەرزشــكاران، ئەگەر خولی بەردەوام نەكرێتەوە، یاریزانانیش 
بێزاردەبــن لــە یارییەكەو دووردەكەونەوە، بەڵام ئەگەر خول و 
پاڵەوانیەتی هەبێت، بێگومان یاریزانی باش دروست دەبێت.
* بــۆ باشــتربوونی رەوشــی ئــەم یارییــە پێویســتە چــی 

بكرێت؟
-كردنــەوەی خولــی بەردەوام بۆ یاریزانان ئەوە هۆكارێكی 
باشــە بــۆ ئــەوەی ئــەم یارییە جێــگای خۆی هەبێــت لەنێو 
یارییەكان، هەروەها دروســتكردنی قوتابخانەی پێگەیاندنی 
دابینكردنــی  و  كوردســتان  ئاســتی  لەســەر  یاریزانــان 
پێداویستییەكانی ئەم یارییە بۆ یاریزانان لەگەڵ هاریكای 
پێویست، ئەوانە هۆكارن بۆ باشتربوونی ئاستی ئەم یارییە.

* گرفتی ئەم یارییە لە چی دەبینی؟
-نەكردنەوەی خولی بۆ تیپەكانی كچان و قەیرانی دارایی 
دووگرفتی سەرەكی ئەم یارییەن، ئەگەر لە داهاتوو ئەمانە 

چارەسەر بكرێت، كێشەكان چارەسەر دەبێت.
* خەونی وەرزشیت لە ژیانی یاریزانیت چییە؟

-بەهیــوای ئــەوەم بتوانم خزمەتی زیاتری وەرزش بكەم و 
ئاستی خۆشم زیاتر بەرەوپیش ببەم و لەداهاتوو لەم یارییە 

بدرەوشێمە.
* بەهیوای ئەوە نیت هەڵبژاردەی كوردســتان بەشــداری 

لەپاڵەوانێتییەكی نێودەوڵەتی بكات؟
-هیواخــوازم كوردســتان ببێــت بەدەوڵــەت، تائێمەش وەكو 
نەتەوەكانــی دیكە بەشــداری خولەكانــی جیهان بكەین، كە 
خەونی سەرجەم وەرزشوانانە منیش یەكێك بم لە یاریزانانی 

هەڵبژاردەی تۆپی دەستی كوردستان.
* خانەوادەكەت تا چەند بۆ وەرزشكردن هاوكارتن؟
-زۆر سوپاسیان دەكەم كە ئەوپەڕی هاوكاریم دەكەن.

* بەچ یاریزانێك لەجیهان سەرسامی ؟
-بە رۆنالدۆی پورتوگالی.

*لە هەڵبژاردەی تۆپی دەستی عێراق داوانەكراوی؟
-نەخێــر، بــەڵام بەهیــوای ئــەوەم بتوانــم باشــترین ئاســت 

پێشكەش بكەم و بگەمە ریزی هەڵبژاردەكەش.
*خوێندن لە وەرزش كردنت رێگر نییە؟

-نەخێر، بەپێچەوانەوە من كاتەكانی خۆم بۆ هەردووكیان 
كارەكــە  هــەردوو  بتوانــم  ئــەوەم  بەهیــوای  دابەشــكردووە، 

بەسەركەوتوویی ئەنجام بدەم.
*پێشنیارت بۆ لایەنی بەرپرسی وەرزشی چییە؟

-داواكاریم لەیەكێتی تۆپی دەســتی كوردستان و لێژنەی 
ئۆلۆمپــی و بەرپرســانی وەرزشــی كە گرنگیــی زیاتر بدەن 
بە تۆپی دەســت و پاڵپشــتێكی باش بن بۆ تیپی كچان كە 
پێویســتیان بە پاڵپشــتییە تا بتواندرێت كچان ســەركەوتنی 
لەچاوەڕوانــی  یاریزانــان  بێنــن، چونكــە  بەدەســت  باشــتر 
پاڵەوانیەتیــدان و ماوەیەكە هیچ پاڵەوانیەتیەك نەكراوەتەوە، 
با بەدوای سپۆنســەر بگەرێن و خول بكەنەوە، یاریزان بێزار 

بووە لەم دۆخە.
* لە كۆتاییدا چیت ماوە باسی بكەیت؟

-زۆر سوپاســی گۆڤــاری گــوڵان دەكــەم بۆ ئــەم هەموو 
خزمەتكردنــە بــە بــواری وەرزشــی لەســەرجەم شــارەكانی 
كوردســتان، بەهیــوای ئەوەشــم لەمــاوەی تەمەنــم خزمەتی 

زۆر بە وەرزش بكەم.

سیمیۆنی یانەی ئەتلەتیكۆ مەدرید جێدەهێڵێت
دیێگـــۆ ســـیمیۆنی راهێنـــەری یانـــەی ئەتلەتیكـــۆ مەدریـــدی ئیســـپانی دووپاتـــی كـــردەوە، كـــە لێدوانەكانـــی 

ـــی. ـــی ئیتاڵ ـــەی ئینتـــەر میلان ـــك لـــە رۆژان دەبێتـــە راهێنـــەری یان ـــت بـــووەو رۆژێ ـــی كـــوڕی راس جیۆڤان
ــا  ــی ئەوروپـ ــە پاڵەوانەكانـ ــی یانـ ــە خولـ ــخ لـ ــرن میونیـ ــەی بایـ ــۆ یارییەكـ ــە بـ ــدا، كـ ــی رۆژنامەییـ لەكۆنگرەیەكـ

رێكخرابـــوو، ســـیمیۆنی گوتـــی: داهاتـــووم دیـــارە ئێســـتا، ناتوانـــم هیـــچ قســـەیەك بكـــەم لەوبارەیـــەوە، زۆر لەگـــەڵ 
جیۆڤانـــی و خێزانەكەمـــدا قســـە دەكـــەم و هەمـــووان دەزانـــن، كـــە رۆژێـــك دەبمـــە راهێنـــەری ئینتـــەر میـــان، ئـــەوەش 

هیـــچ شـــتێكی تـــازە نییـــە.
ســـیمیۆنی هاوینـــی ئەمســـاڵ بەشـــێوەیەكی چاوەڕواننەكـــراو مـــاوەی گرێبەســـتەكەی لەگـــەڵ ئەتلەتیكـــۆ بـــۆ ســـاڵی 

2018 كەمكـــردەوە، كـــە بڕیـــار بـــوو گرێبەســـتەكە ســـاڵی 2020 تـــەواو بێـــت، بـــەوەش گومانـــی گـــەورەی لەســـەر داهاتـــووی 
ـــە پێشـــەنگەكانی  ـــەواوی لەیان ـــە ت ـــەو ب ـــە ســـاڵانێكی زۆرە لەقەیرانێكـــی گەورەدای ـــش ك ـــەر میلانی ـــرد. ئینت خـــۆی دروســـت ك
ئیتاڵیـــا دووركەوتووەتـــەوە، دەیەوێـــت ســـوود لەتواناكانـــی ســـیمیۆنی كـــە پێشـــتر درێســـی یانەكـــەی پۆشـــیوە، وەربگرێـــت بـــۆ 

ـــزی گـــەورەكان. ـــەوە ری ـــر بگەڕێن ـــەوەی جارێكیت ئ

دیدێ دیشان هۆكاری دەستنیشانەكردنی پۆگبا 
وەكو باشترین یاریزانی جیهان ئاشكرادەكات

بەرشلۆنەو ریاڵ مەدرید كێبڕكێی بەدەستهێنانی 
ئەستێرەیەكی مانچستەر یونایتد دەكەن

دیـــدێ دیشـــان راهێنـــەری هەڵبـــژاردەی فەڕەنســـا ئاشـــكرایكرد، كـــە پـــۆڵ پۆگبـــای هاونیشـــتیمانی و 
ـــەوەی هێرشـــبەر نییـــەو گـــۆڵ زۆر تۆمـــار  ـــەر ئ ـــەی مانشســـتەر یونایتـــدی ئینگلیـــزی لەب ـــی یان یاریزان

ـــەوا ناتوانێـــت تۆپـــی ئاڵتونـــی بەدەســـت بهێنێـــت و ببێتـــە باشـــترین یاریزانـــی جیهـــان. ـــاكات، ئ ن
 لـــە لێدوانێكیـــدا بـــۆ رادیـــۆی مۆنتـــی كارلـــۆی فەڕەنســـی، دیشـــان گوتـــی: پۆگبـــا دەتوانێـــت 

هەندێـــك شـــت بـــكات كـــە بـــە یاریزانـــی تـــر ناكرێـــت، بـــەڵام ئـــەو تەنیـــا دەیەوێـــت یارمەتـــی 
یانەكـــەی بـــدات، بیریشـــمان نەچێـــت ئـــەو هێشـــتا یاریزانێكـــی لاوەو لەیانەیەكـــی 

گـــەورەی وەكـــو مانشســـتەر یونایتـــدو لەچەندیـــن شـــوێنی 
جیـــاواز یـــاری دەكات.

دەربـــارەی ئـــەوەی ئایـــا پۆگبـــا دەتوانێـــت ببێتـــە 
باشـــترین یاریزانـــی جیهـــان، دیشـــان دووپاتـــی كـــردەوە، 
پۆگبـــا یاریزانـــی هێڵـــی ناوەنـــدە، بەدەســـتهێنانی 
تۆپـــی ئاڵتونـــی زۆربـــەی جـــار هێرشـــبەر، یـــان 
خـــاوەن ژمـــارە 10 بەدەســـتی دەهێنێـــت، جگـــە لـــە 
كاناڤـــارۆ، كـــە لـــە ســـاڵی 2006 بەدەســـتی هێنـــا، 

چونكـــە ئـــەوان گـــۆڵ زۆر دەكـــەن، بـــەڵام پۆگبـــا 
ناتوانێـــت گـــۆڵ زۆر بـــكات و هاتریـــك بـــكات، وەكـــو 

ــا  ــەوە پۆگبـ ــەر ئـ ــەن، لەبـ ــدۆ دەیكـ ــی و رۆناڵـ ــۆن میسـ چـ
ــان. ــی جیهـ ــترین یاریزانـ ــە باشـ ــت ببێتـ ناتوانێـ

ــەردوو  ــا، هـ ــی بەریتانیـ ــە هەواڵییەكانـ ــی راپۆرتـ بەپێـ
ئیســـپانی،  مەدریـــدی  ریـــاڵ  بەرشـــلۆنەو  یانـــەی 
ـــیالی  ـــی مارس ـــتهێنانی ئەنتۆن ـــەر بەدەس ـــی لەس كێبڕكێ
ـــزی  ـــدی ئینگلی ـــەی مانچســـتەر یونایت ـــبەری یان هێرش

ــەن. دەكـ
ئـــەوەی  پێـــش  ســـاڵ،   20 تەمـــەن  مارســـیالی 
بـــكات،  بـــە شـــەیتانە ســـوورەكانەوە  پێوەنـــدی 
بەرشـــلۆنە هەوڵـــی گواســـتنەوەی دەدا، بـــەڵام 
ــڕی 36  ــۆ بەبـ ــەی مۆناكـ ــر یانـ دواتـ
ملیـــۆن پـــاوەن بـــۆ مانچســـتەر 
ـــوو. یونایتـــد دەســـتبەرداری ب

رۆژنامـــەی زە ســـەن لەهەواڵێكیـــدا ئاشـــكرایكردووە، 
ـــۆن  ـــڕی 60 ملی ـــە بەب ـــد ئامادەی ـــە مانچســـتەر یونایت ك
ببێت.هەمـــان  یاریزانـــە  ئـــەو  دەســـتبەرداری  پـــاوەن 
ســـەرچاوە ئامـــاژە بـــەوەش دەكات، جەیمـــس رۆدریگێـــزی 
كۆڵۆمبـــی، كـــە لەلایـــەن زیدانـــەوە پشـــتگوێ خـــراوە، 
بەمـــەش  و  مارســـیال  گواســـتنەوەی  هـــۆی  ببێتـــە 
ـــاڵ كۆتایـــی پـــێ بێنێـــت،  ـــە ســـوودی ری گرێبەســـتەكە ب
ــتەر  چونكـــە خۆســـێ مۆرینهـــۆی راهێنـــەری مانچسـ

یونایتـــد دەیەوێـــت ئـــەو یاریزانـــە بباتـــە ریزەكانیـــەوە.
هـــەردوو  بـــۆ  ســـوودی  لەوجـــۆرە  ئاڵوگۆڕێكـــی 
لەئێســـتادا  كـــە  دەبێـــت،  یاریزانیـــش  هـــەردوو  یانـــەو 
ـــدا بەشـــێوەی ســـەرەكی پشـــتیان  ـــەی تیپەكانیان لەپێكهات

پـــێ نابەســـترێت.

برایەتی هەوڵی 
چارەسەركردنی 
گرفتەكانی دەدات

هەندرێن چاوی 
لە چوارگۆشەی زێڕینە

هەولێر بیر 
لەگۆڕانكاری ناكاتەوە

ئەمســـاڵ  برایەتـــی  یانـــەی  ئـــەوەی  لەگـــەڵ 
رووی  لـــە  نەبـــوو  پێویســـت  وەكـــو  ئامادەكارییەكانـــی 
پێشـــمەرگەی  نایابـــی  خولـــی  بـــۆ  ئامادەكارییەكانـــەوە 
ـــە  ـــەم یانەی ـــەڵام گرفتێكـــی دیكـــەش رووی ل كوردســـتان، ب
كـــردووە، ئەویـــش بەدەســـتنەهێنانی ئەنجامـــی شایســـتە 
لـــە یارییەكانـــی پێنـــج هەفتـــەی رابـــردوو بـــووە، ســـتافی 
راهێنەرانـــی یانەكـــەش هێشـــتا بـــێ ئومێـــد نەبـــوون لەباشـــتر 
بوونـــی ئەنجامەكانیـــان، لـــەم بارەشـــەوە فاتیـــح حەمەخـــان بـــۆ 
گۆڤـــاری گـــوڵان گوتـــی: »ئەگـــەر ســـەیری یارییەكانـــی 
ــەڵام  ــە، بـ ــان خراپـ ــە ئەنجامەكانمـ ــن كـ ــەن، دەزانـ ــە بكـ ئێمـ
ــە،  ــر نییـ ــە جوانتـ ــاری لەئێمـ هیـــچ یانەیـــەك تەكتیكـــی یـ
و  تۆمارناكەیـــن  گـــۆڵ  ئەوەیـــە  كێشـــەمان  ئێمـــەش 
هێرشـــبەرێكی گۆڵكەرمـــان نییـــە، زۆر داوامـــان كـــرد پێـــش 
دەســـتپێكی خولـــی نایابـــی كوردســـتان بـــۆ ئـــەوەی بتوانیـــن 
گۆڵكارێكـــی بـــاش بهێنیـــن، بـــەڵام بـــێ پارەیـــی وایكـــرد 
لەبـــارەی  بهێنیـــن.«  گۆڵـــكار  یاریزانێكـــی  نەتوانیـــن 
حەمەخـــان  فاتیـــح  گرفتەكانیانیـــش  چارەســـەركردنی 
گوتـــی: »ئێمـــە بـــەردەوام دەبیـــن بـــۆ ئـــەوەی بتوانیـــن 
باشـــترین ئاســـت پێشـــكەش بكەیـــن و هێرشـــبەرێكی ئاســـت 
بـــەرز بهێنیـــن، بـــەڵام ئـــەوەش پـــارەی دەوێـــت، ئەگـــەر 
پێشـــمەرگەی  نایابـــی  خولـــی  دووەمـــی  قۆناخـــی  بـــۆ 
ــت  ــن گرێبەسـ ــە بتوانیـ ــت، رەنگـ ــارە هەبێـ ــتانیش پـ كوردسـ
ـــان  ـــەی یانەكەم ـــەوەش هەڵ ـــن، ئ ـــبەرێك بكەی لەگـــەڵ هێرش
ــەی  ــەم داوایـ ــە ئـ ــتپێكی خولەكـ ــە پێـــش دەسـ ــووە، دەبوایـ بـ
ئێمـــە جێبەجـــێ بكرایـــە، ئێســـتاش متمانەمـــان بەخۆمـــان 
ــان  هەیـــە تاوەكـــو بتوانیـــن كارێـــك بكەیـــن و ئەنجامەكانمـ
ــی لاو  ــەی یاریزانەكانـ ــان زۆربـ ــەوە، تیپەكەمـ ــاش بكەینـ بـ
ـــە  ـــك دەبێت ـــار گرفتێ ـــەڵام زۆرج ـــەرزن، ب ـــاوەن ئاســـتی ب و خ
ـــێ ســـەركەوتن بەدەســـت  ـــە نەتوان ـــەوەی تیپەك ـــۆ ئ ـــۆكار ب ه
بهێنێـــت، لەگـــەڵ ئەوەشـــدا بەهیمەتـــی هەمـــوو لایـــەك 

ئومێدمـــان هەیـــە بچینـــە قۆناخێكـــی تـــازەوە.

یانـــەی وەرزشـــیی هەندرێـــن ئەمســـاڵ بـــە پێكهاتەیەكـــی 
لاو و ســـتافێكی راهێنـــەری نـــوێ بەشـــداری لـــەوەرزی 
نـــوێ خولـــی نایابـــی پێشـــمەرگەی كوردســـتان كـــردووەو 
لەكۆمەڵـــەی دووەم شـــان بەشـــانی شـــەش یانـــەی دیكـــە 
شـــەڕی بەدەســـتهێنانی بلێتـــی چوارگۆشـــەی زێڕیـــن دەكات، 
ــارەی  ــە، لەبـ ــەم خولەكـ ــتە لـ ــو پێویسـ ــی وەكـ ئەنجامەكانیشـ
ــی  ــەری تیپـ ــادر راهێنـ ــا قـ ــۆر تەهـ ــەش دكتـ ــتی تیپەكـ ئاسـ
تۆپـــی پێـــی یانـــەی هەندرێـــن بـــۆ گۆڤـــاری گـــوڵان گوتـــی: 
»ئامانجـــی ئێمـــە لـــەم وەرزە گەیشـــتنە بـــە یارییەكانـــی 
پێشـــمەرگەی  نایابـــی  خولـــی  زێڕینـــی  چوارگۆشـــەی 

كوردســـتان، پێكهاتـــەی تیپەكەشـــمان جێگـــرەو هیـــچ 
نییـــە.«  بوونـــی  هەندرێـــن  لەتیپـــی  گرفتێـــك 

گرووپەكـــەش  تیپەكانـــی  ئاســـتی  لەبـــارەی 
تەهـــا گوتـــی: »تـــا رادەیـــەك گرووپەكەمـــان 
گرووپەكـــەی  لەچـــاو  ئاســـانە  گرووپێكـــی 
و  ئیمكانیـــەت  لەچـــاو  بەتایبـــەت  دیكـــە، 
پـــارەی یانەكانـــی وەكـــو زێرەڤانـــی و نـــەورۆز 
و پێشـــمەرگەی هەولێـــر و برایەتـــی، بۆیـــە 
ـــەوەی  ـــۆ ئ ـــن ب ـــان دەدەی ـــی خۆم ـــەش هەوڵ ئێم

ئامانجـــی خۆمـــان بپێكیـــن.

لەگـــەڵ ئـــەوەی ئەمســـاڵ جیـــاواز لەســـاڵانی پێشـــوو یانـــەی 
هەولێـــر پشـــتی بـــە كۆمەڵێـــك یاریزانـــی بەتوانـــاو لاوی شـــارەكە 
ـــی  ـــی قەیران ـــەم بەســـەر گرفت ـــێ ه ـــەوەی بتوان ـــۆ ئ ـــتووە ب بەس
دارایـــی زاڵ بێـــت، هەمیـــش بتوانـــێ توانـــای یاریزانانـــی 
كـــوردی شـــارەكەی پێشـــان بـــدات لەســـەر ئاســـتی عێـــراق، 
بـــەڵام ئەنجامەكانـــی رابـــردوو بەدڵـــی هاندەرانـــی نەبـــووە، تاكـــو 
ئێســـتاش ئیـــدارەی یانـــەی هەولێـــر هیـــچ بڕیارێكـــی نـــەداوە 
لەســـەر چارەنووســـی دەســـتەی راهێنەرانـــی، لـــەم بارەشـــەوە 
یانـــەی  كارگێـــڕی  دەســـتەی  ئەندامـــی  ئیبراهیـــم  بێجـــان 
وەرزشـــیی هەولێـــر بـــۆ گۆڤـــاری گـــوڵان گوتـــی: » یاریزانانـــی 
ـــە،  ـــر نیی ـــراق كەمت ـــی عێ ـــی یانەكان ـــان لەیاریزانان ـــە هیچی ئێم
بـــەڵام زۆرجـــار چانـــس یاوەرمـــان نەبـــووە، بـــاش یاریمـــان 

كـــردووەو نەمانتوانیـــوە ئامانجەكەمـــان بپێكیـــن، ئیمكانیەتـــی 
یاریزانانـــی ئێمـــەش هـــەر ئەوەیـــەو دەتوانـــن ئەوەنـــدە بكـــەن 
و هیـــچ كات كەمتەرخەمییـــان نەكـــردووە بـــۆ تیپەكەمـــان.: 
ـــان بێجـــان گوتـــی:  ـــزی یانەكەی ـــە ری ـــارەی گۆڕانكاریـــش ل لەب
»تاكـــو ئێســـتا بڕیـــاری هیـــچ گۆڕانكارییەكمـــان نـــەداوە لـــە 
پێكهاتـــەی یانەكەمـــان و وەكـــوو دەســـتەی راهێنـــەران جارێـــك 

چـــاوەڕوان دەكەیـــن بزانیـــن چـــی دەبێـــت تـــا كۆتایـــی 
ـــی  ـــە یاریزانان ـــە پشـــت ب ـــە ئێم ـــەم، چونك قۆناغـــی یەك
ــە  ــدی بـ ــزان پێوەنـ ــن یاریـ ــتین، چەندیـ ــان دەبەسـ خۆمـ
ئێمـــەوە كـــردووە بـــۆ ئـــەوەی گرێبەســـتیان لەگـــەڵ 
ـــك هیـــچ  ـــووە، جارێ ـــەڵام ئەوەشـــمان هەڵگرت ـــن، ب بكەی
بڕیارێكمـــان نـــەداوەو بـــەم شـــێوەیە بـــەردەوام دەبیـــن.

